
Voorwoord

Aan die kruis het Jesus geroep: "Ek het dors", dors na die hele mensdom, wie Hy wou verlos, maar Hy het slegs gal en asyn gekry.

As ons dors of pyn het oor iets of iemand, voeg julle dan by Jesus se lyding om by Hóm te wees, om saam met Hom te ly, om Hom te bemin en teenoor Hom dankbaar te wees. So gee ons Hom tog te drinke waarna Sy Hart verlang. Die barmhartigheid van Sy lyding sal oor ons kom en ons versterk, ons dors, ons pyn sal minder word.

As ons eens dodelik eensaam voel, verlaat deur die Hemel, bedink dan dat die Vader Hom ook eens van Jesus teruggetrek het. Maar bly deurgaans, bly julleself. Hou julleself tog vas aan Jesus en weet dat pyn en verdriet die siel sal louter en die Vader dikwels in Sy Wysheid met ons ander weë gaan as wat ons graag sou wou neem. 

En as u alle aardse hoop prysgegee het en u alleen aan God wy, neem Hy Self u lot in Sy Hande en Hy sal u red uit alle nood, want Sy Liefde omvat u.

G.F.K.  

Die dra van die Kruis in Barmhartigheid - "Heer, U Wil geskied"

B.D. 648 -  31 Oktober 1938

Keer in u binneste en sien u swakhede in en vra die Heer vir Sy bystand, dan sal u krag ook sterker word en dit u sal slaag om in sagmoedigheid en geduld die beproewinge van die lewe te verdra. Die Wil van die Heer stuur u hierdie tog maar net tot u eie begunstiging. Selde sal `n mens hom sonder om te mor voeg in die lyding wat bo hom hang en tog is juis dit `n gewillige onderwerping aan God se wil wanneer die mens bly en dankbaar al die leed uit die Hand van die Vader in ontvangs neem en so alleen steeds alles as die korrekte vir sy sieleheil erken.

Wanneer die smart groter word, lê die Heiland u `n klein kruis op wat u uit liefde tot Hom moet dra. Sulke dae sal die siel oneindig gelukkig maak, want wat die liggaam geduldig verdra, is afgeneem van die siel en haar toestand word steeds vryer. Die liggaamlike leed is die grootste hulp vir die siel, en dra die mens so-iets met vreugde, dan is die siel hom dankbaar en neem van haar kant weer elke geleentheid waar, waarin sy die liggaam kan bystaan deur innerlike aanwysings tot welsyn van die mens by aardse aktiwiteite. Al die leed sal maar net `n veredelende uitwerking hê, wanneer dit die mens nie verbitter teen Hom Wie die leed oor hom stuur nie en daarom is dit steeds net heilsaam vir die siel van die mens.

En is die verleiding groot om in opstand te kom teen die Wil van God, dink dan aan die lyding van die Heer aan die kruis. Hoe onuitspreeklik smartlik was Sy dood en hoe berustend het die Heiland al die leed op Sy skouers geneem, uit Liefde vir die sondige mensdom En as u dit voor oë hou, dan sal u ook u ligte kruis wil dra, want die Heer lê dit nie swaarder vir u op as wat u in staat is om te dra nie. En die ware liefde tot die Heiland versoet al die leed vir u.  

Eens sal daar vir u `n lig opgaan hoe dit met die leed gesteld is en u siel sal jubel wanneer u op aarde gewillig was en u groot verdienste verwerf het deur die dra van die leed wat `n bomatige weldadige uitwerking het in die geestelike wêreld. Die lewensduur laai vir u wel soveel op die hals, dat dit u vir eers onoorwinlik skyn te wees en u kla teenoor God en wil in opstand kom teen Sy mees heilige Wil, maar die Liefde van God sal u spoedig iets anders leer.  

Hy sal u laat insien dat dit alleen vir u beswil is, wanneer Hy u beklee met leed, en die bestaan op aarde sal u `n ryk loon oplewer as u dit ingesien het. Bid daarom steeds uit die diepste van u hart: "Heer U Wil geskied" en u leed sal verander in vreugde en met dank sal u die loon in ontvangs neem, wat u eens in die ewigheid skadeloos sal stel vir al die leed op aarde.

Amen

Die opvoedingswerk van God. Geestelike Traagheid.  Doel van die Lyding

B.D. 818 - 20 Maart 1939 

U wat nog op aarde leef, gaan `n tyd tegemoet wat vir u onuitspreeklik smartlik sal wees en u sal uself staande moet hou teenoor al die swaar wat vir u beskore gaan wees. Wat die Skepper van hemel en aarde toelaat, is maar net `n middel waardeur Hy slegs Sy skepsele die leed van hul siel wil bespaar, wat `n heelwat smartliker uitwerking het in die hiernamaals en wat die mens kan afwend, wanneer hy die aardse leed berustend op hom neem en hieruit gelouter en ryper aan sy siel te voorskyn kom. 

Die mens in sy kortsigtigheid, wat die gevolg is van sy ongeloof, kan nie die opvoedingswerk van die Hemelse Vader begryp nie. Hy mor en kla en is dikwels geneig om `n ewige Godheid te verloën, omdat die werksaamheid van Hom onbegryplik vir hom voorkom. En hy misken die Liefde en die Barmhartigheid van Sy Skepper, Wie (vir hom) hierdie weg moes kies, omdat daar aan Sy liefdevolle aansporings en woorde van bo geen gehoor geskenk was nie, en die tyd moet steeds ernstiger opgeneem word, die mens is steeds traer in sy geestelike arbeid en steeds net daarop bedag om aardse pligte na te kom, dit maak nie saak wat die uitwerking van hierdie pligsvervulling op die siel is nie. 

Nou moet ook die geestelike wêreld uiters aktief optree en moet die mense op aarde van hulle kant bewyse gee van hulle werksaamheid in en rondom hulle: Want die mens maak geen kontak meer met sy Skepper nie. `n Geweldige wankeling aan die grondbeginsels van sy lewe moet die mens eers weer dwing om na te dink oor sy "ek", vanwaar hy kom, en aan sy einde. 

In `n heeltemal rustige tyd is die gevaar maar net nog groter om voort te lewe in geestelike traagheid, waarin die mens laste opgelê word van welke aard ookal, daar vra hy hom ten slotte tog af welke sin daar aan die hele lewe ten grondslag lê en welke weg hy sou kan gaan om van die aardse sorge en die leed verlos te word; en dan gryp hy wel skugter die Vaderhand wat hom liefdevol aangebied word, Wie hom in die eerste plek aan die geestelike nood van die siel sou wil ontruk. Die doel is die enigste motivering vir al wat kom in die tyd van lyding.

Amen

Die leed van die medemense help dra.  Verlossingswerk

B.D. 992 - 3 Julie 1939

U neem deel aan die verlossingswerk van die Heer as u die leed van u medemense gewillig op u skouers neem, dit vir hulle help dra, en met die oog op die lyding van Jesus aan die kruis, alles berustend dra wat die Heer u stuur. Slegs deur leed kan die mensdom verlos word, want die leed moet deur werksame liefde oorwin en verminder word en kan dus die daadwerklike liefde eers die verlossingswerk volbring: En die liefde sou op haar beurt geen arbeidsterrein hê, as die leed nie op aarde verlang om gelenig te word en die leed juis deur die tot daad geworde liefde sou teengegaan kan word nie.

En die mensdom keer hulle so dikwels af om die leed van die medemens nie voor oë te hê nie, verhard daardeur die hart en is op die manier oneindig ver verwyder om op aarde verlossend besig te wees. En daar is nie één onder die mense wat die liefdevolle hulp nie nodig het nie, en die nood van die tyd stel elkeen meer as genoeg in die geleentheid om hulpvaardig saam te help en die naaste by te staan in elke nood.

Wie se hart bereid is om te help, sal ook bemerk waar sy hulp nodig is, hy sal die haglike posisie van die ander insien en dadelik inspring en hy sal ondersteun word deur geestelike ligwesens aan wie ook die begeleiding van die wesens op aarde opgedra is. Want die werk van hulle gaan ook steeds sonder ophou uit na die red van `n op `n dwaalspoor gebringde siel in die hiernamaals, asook op aarde. Die hart van hulle wat in liefde vir al hierdie siele klop, herken die noodtoestand van die wesens en spring dadelik aan die werk en is tot hulp bereid, sowel in geestelike, as in aardse opsig. Want beide gaan hand aan hand.  

Elke hulp, aards verleen, het onuitspreeklike seën tot gevolg, want dit is `n werk van liefde en gevolglik neem die mens deel aan die verlossingswerk van die goddelike Heiland, al is dit ook nog onbewus en mag so die mens sy beste doen om te help en te lenig waar hy maar die medemens in nood sien, want wat hy op aarde versuim, moet hy daarbo in die hiernamaals goedmaak, maar op aarde lewer dit onmeetlike vrugte op.

Amen

Dien of stry. Die verskillende doelstellings van die lyding

B.D. 3230 - 23/24 Augustus 1944

In die stadium van wilsvryheid hoef die skepsel die teenstander van God nie te vrees as hy maar in die liefde sou wil gaan nie. Dan het hy hom oorwin, omdat die teenstander van God heeltemal magteloos is teen die liefde. Dus sou die mens hom ook kan vrymaak van versoekings en verleidings, want dit het geen invloed op hom nie, sodra hy werksaam is in die liefde. Maar die laaste is afhanklik van die vrye wil van die mens en daarom is die mens self die beweegrede van sy bestaan op aarde, of dit voortdurende stryd is of dienende liefde. God sien in die hart van elkeen en Hy laat dit oor die mens kom wat hy nodig het, soos Hy egter ook hom gebrek laat ly wie Sy hulp, Sy troos en Sy bemoedigende woorde nie nodig het nie, omdat hy innerlik teen Hom is, dus geen liefde beoefen, wat blyke gee van sy na God gekeerde wil nie. 

Liefde en God is één en gevolglik is `n liefdevolle mens ook met God verbind en moet God se teenstander se baas wees. Is die mens gewillig werksaam in dienende naasteliefde, dan sal hy nie so in die noute gebring word deur die versoekings van die wêreld nie, hy het dit al in `n sekere sin oorwin, wat egter nie uitsluit dat hy leed moet dra nie, omdat leed nie alleen die mense tot God moet bring wie se wil nog van God afgekeer is nie, maar omdat dit ook die mense wat daarna streef om by God te wees, moet louter. Maar die leed word in hierdie twee stadia verskillend ervaar.

Die eerste verset hom nog daarteen, omdat hy hom nog nie wil buig onder `n Mag, Wat hom beperk in die genietinge van die lewe nie. Hy soek nog die wêreld en voel elke leed as `n benadeling, as `n gebrek, om van die lewe te geniet, en dus as `n dwang wat hy nie wil erken nie. En daar kan baie leed voor nodig wees voordat hy hom oorgegee het, en so `n stryd is die werk van die vyand, wat nog steeds trag om die mense te wen met die wêreld en haar vreugde, wat alles voor oë het om sy begeertes daarna te versterk en hom dus van God af te bring. 

Is die mens egter werksaam in die liefde, dan dien die leed hom alleen nog tot voltooiing, tot die rypwording van sy siel, dan het die teenstander van God weinig mag oor hom, dan wend hy hom af van die wêreld en deur die leed sluit hy hom steeds nader by God aan.

Die onderskeid moet ingesien word wanneer die verskil van die lyding oorweeg word, wanneer goeie en slegte mense daardeur getref word, mense wat nog heeltemal van God afgewend is en diegene wat die leed skynbaar nie meer nodig het om Hom te vind nie. Steeds het die leed `n ander doel, maar die eintlike doel is die volledige vereniging met God. Die grootste gevaar vir die mens is die aanhang van die wêreld en sy (eie) liefdeloosheid, want dan is hy nog heeltemal in die mag van diegene wat hom ten gronde wil rig. En dan het hy streng opvoedingsmiddele nodig om te verander. Eers wanneer die aanhang na die wêreld afneem, kan die liefde in hom ontbrand en dan eers kan die leed ander vorme aanneem, maar hom nie heeltemal gespaar bly, solank die siel nie volledig van haar afvalstowwe ontdaan is nie.

Daarom is die beoefening van die naasteliefde deurslaggewend vir die graad van sy ontwikkeling, dit is deurslaggewend vir die diepte van die leed, want waar die liefde beoefen is, dus waar God Self is, daar sal ook die leed makliker te dra wees, omdat die mens die uitstraling van God se krag kan ontvang en niks hom derhalwe terneerdruk nie: Hy hoef nie meer te stry nie, veeleer alleen maar te duld en te wag op die hulp van God, Wat alle leed van hom afneem, wanneer die tyd daarvoor daar is.

Dienend of strydend moet die mens wees en wel beantwoordend aan sy wil en moet hy in staat wees om lief te hê. Die dien sal hom lig geval, die stryd sal egter groot krag vereis as hy dit nie moet aflê teen die mag wat alles aanwend om sy siel in die duisternis te trek en wat solank `n invloed het op die mens, solank hy sonder liefde voortgaan, omdat hy dan ook nog ver van God verwyder is. Slegs die liefde maak hom vry van hierdie mag, slegs die liefde maak hom sterk, want die liefdevolle mens is verbind met God en onttrek van Hom sy krag om die teenstander van God te oorwin.

Amen

Die Kindskap van God. Buitensporige baie leed op aarde

B.D.3352 - 30 November/1 Desember 1944

Om die kindskap van God op aarde te verkry, moet die mens hom omvorm tot liefde en homself daardeur in staat stel om die vereniging met God al op aarde tot stand te bring, sodat hy geheel ryper in die ligsfere van die hiernamaals kan binnegaan wanneer hy van die aarde weggaan. Hy moet dus deur werk van liefde sy siel so gelouter het, dat God Self kan woon in sy siel en sy gees haar met die Vader gees verbind. En dan het die mens sy opgawe op aarde heeltemal tot `n goeie einde gebring en sy doel bereik om as ligwese binne te mag gaan in die geestelike ryk, waar dit nou skep en werk.

Maar hierdie graad van rypheid vereis `n volledige afstand doen van aardse goedere. Sodra die mens nog aan die materie hang, is hierdie versmelting met die ewige Godheid onmoontlik, want die hart is nog nie geheel vry van afvalstowwe wat bestaan uit begeertes en gevolglik ook nog nie voorbereid is om die goddelike Gees op te neem nie, en dan moet die mens veel leed op hom neem om die laaste loutering van die siel te bewerkstellig en daarom sal ook die uitermate goeie en vrome mense veel leed opgelê word, sodat die loutering van die siel kan plaasvind.

Waar `n buitengewone swaar leed die mense terneerdruk en omdat hulle tog `n dieper geloof openbaar, daar kan die siel vóór haar beliggaming `n besonder moeilike lewe op aarde vir haarself uitgekies het, om die laaste doel: Die kindskap van God, op aarde te bereik. Want dié doel moet op aarde nagestreef en bereik word, en altyd sal dit die swaarste lewensvoorwaardes vereis, omdat die siel geheel rein en sonder afvalstowwe die ryk hierna moet binnegaan en dit `n besonder doeltreffende louteringsproses verlang. Want steeds is die leed `n hulpmiddel om die geestelike doel te bereik. Dit moet na God lei as die siel nog van God afgekeer is, of dit moet die siel louter en kristalliseer, dat sy as `n geheel rein wese in die nabyheid van God kan kom om nou die mees geluksalige vereniging met Hom te kan binnegaan.

Leed en liefde moet saamwerk om `n mens op aarde te vergeestelik en daarom moet die mens wat in liefde leef, die leed nie vrees nie, dit inteendeel met oorgawe op hom neem, sy gedagtes gerig op die hoë doel wat hy op aarde kan bereik, want hy het vir homself sy weg oor die aarde gekies vanuit die insig dat dit hom help om ryp te word tot die hoogste graad, wanneer sy wil hom nie daarteen verset nie.

Dog die verrukking van die kindskap van God weeg duisendvoudig op teen al die leed in die lewe op aarde. En die tyd op aarde is kort, dit is soos `n oomblik in die tydsbestek van die ewigheid. En sodra die mens `n diep geloof het, kan hy ook steeds die krag van God in ontvangs neem om alles te verdra wat aan hom opgelê is, want sy gebed sal dan innig op God gerig wees en God Self sal hom versterk en hom tot oorwinnaar van sy lewe op aarde maak.

God Self bring Sy kind na Hom toe, wanneer hy die beproewing van die lewe op aarde deurstaan het en nou as `n geheel rein wese van die aarde skei. Maar steeds sal sy weg oor die aarde gekenmerk wees deur liefde en leed, omdat sonder hierdie twee, die siel nie volledig rein sal word om God in die hart van die mens op te neem nie en die innige band met God al op aarde moet plaasvind, andersins sal die siel nie standhou teen die versoekings van die wêreld nie, anders sal ook die leed haar nie die volledige loutering kan oplewer nie, omdat die krag by haar ontbreek om die leed, sonder om te kla, te dra en die gemor of die in verset kom, laat nog die volledige onderwerping aan die Wil van God ontbreek. 

Maar die siel moet één word met God. Sy moet die innigste band met Hom hê, sy moet self die leed wil dra en ook dit as `n geskenk van God dankbaar in ontvangs neem vanuit die insig dat dit die laaste versperring tussen God en haarself verwyder en dat alleen `n oorwinning van die leed haar die hoogste geluksaligheid sal oplewer: Om `n kind van God te word met alle regte en pligte.

En dit is die doel van alle mense op aarde, maar slegs weiniges bereik dit. Slegs weiniges is deur die liefde so innig met God verbind dat hulle ook in die leed Sy oorgrote Vaderliefde herken, wat hul die mees geluksalige lot sou wil berei in die ewigheid. Hul lot op aarde is nie benydenswaardig nie, maar in die ryk hierna staan hulle op die hoogste trap - hulle is in die onmiddellike nabyheid van God en daarom ook onuitspreeklik gelukkig, want hulle kan, as Sy ware kinders, na behore handel volgens hul wil, wat ook steeds die Wil van God is. Hulle kan skep en vorm gee en steeds weer bydra aan die verlossing van diegene wat nog, ver verwyder van God, die mees verskillende skeppings nodig het om hulle opwaarts te ontwikkel. En dit is die mees saligste lot wat in oorvloed skadeloos stel en opweeg teen die lyding van die aardse lewe en daarom die doel van alle mense op aarde moet wees.

Amen

Leed as Barmhartigheidsmiddel 

B.D.3422 - 30 Januarie 1945

Die eindtyd vol barmhartigheid word deur die mense nie as sodanig herken nie, want hulle is nie op die hoogte van die seën van die lyding nie, hulle weet nie dat die leed ook `n barmhartigheid is nie, waardeur die siel wat haar op `n ver afstand van God bevind, nog gered kan word, en ewig nie haar bestemming kan bereik, wanneer sy die afstand tot God nie verklein deur werke van liefde nie. En die werksaam wees in liefde kan die gevolg van groot lyding wees. God gee die mense die geleentheid om hulle in die liefde te oefen, want die leed neem vorm aan, sodat die medemens tot werke van liefde aangespoor word sodra hy nie volledig verhard is nie.

Wat `n mens nie vanself sou doen in `n tyd van geordende betrekkinge nie, kan hy tog nog uit innerlike aandrang verrig by die aanskoue van oorgrote nood. Hy kan hom die lot van die medemens aantrek en hom helpend bystaan, die vlammetjie van die naasteliefde kan in hom ontsteek word en dan het sy siel die grootste voordeel uit die aardse nood getrek.

Ononderbroke is God daarop bedag, om die siele te lei na nog hoëre rypheid, of hulle in die toestand te verplaas wat die omhulsel van hul siel oplos, sodat hulle voor die einde van die (laaste) dag minstens in die toestand van insig die ryk hierna kan binnegaan, of hulle uit eie aandrang aansluit by die klein gemeente wat volhou tot aan die einde in die geloof in Jesus Christus, die goddelike Verlosser. As die mens deur leed die doel bereik, dan is vir hom die leed die laaste redding, dit is `n barmhartigheid, wat hom nog kort voor die einde verleen word. Want sonder leed bly hy in die toestand dat hy ver van God verwyderd is, omdat die liefde in hom nie werksaam word nie.

Die middele wat God aanwend om die siele van die mense te help, moet, kort voor die einde, besonder skerp wees, as hulle nie sonder uitwerking wil bly nie. En die mense in hul geestelike blindheid sien alleen maar die skerpte van sulke middele, egter nie hul seën nie. Maar is hulle deur werk van liefde verplaas in `n helder staat, het hulle tot die skare van stryders van Jesus Christus toegetree, dan sien hulle vol dankbaarheid op die dae van hul liggaamlike nood terug, hulle sien die sin en die seën van die lyding in en ook die liefde van God, Wie steeds bedag is op die heeltemal rypwording van onvolmaakte siele. 

Die tyd tot aan die einde is nie meer lank nie, maar die mense het nog so `n lae geestelike ontwikkeling, dat hulle `n aansienlike langer tyd nodig het om dit in te haal. Gevolglik moet hulle `n skool deurloop waarin hulle vinniger ryp kan word, wanneer hulle by elke lewensproef standhou, wanneer hulle elke geleentheid benut. Hulle moet `n louteringsvuur deurstaan, die omhulsel van hul siel moet gesmelt word deur leed en liefde, dan is dit moontlik dat hulle hul in hierdie kort tydjie nog vervolmaak, dat hulle op die einde tot diegene behoort wat stry vir Jesus Christus. En dan is die ewige saligheid vir hulle verseker. En hoe vroeër `n mens uit vrye wil die liefde beoefen, des te makliker te dra sal die laste vir hom voorkom, want as die eintlike doel deur leed bereik is, des te vroeër sal die mens hom dus van die barmhartigheid bedien, en des te vroeër kan die (leed) van hom afgeneem word.  

So sal die barmhartigheid van die eindtyd eers goed in die geestelike ryk ingesien word, want op aarde het die mens as sodanig nie die insig nie, hy sien ook nie die groot geestelike nood in nie, hy weet nie in welke gevaar hy verkeer as hy faal nie, en watter vreeslike denkbeeld dit is om nogeens `n ontwikkelingsperiode te moet deurmaak nie. Die insig sal hom eers in die geestelike ryk beskore wees en dan sal hy dankbaar wees vir elke hulp wat hom in die vorm van lyding op aarde ten deel geval het. Dan eers sal hy insien welke mate van barmhartigheid God die mense op aarde toegeken het en dat sonder leed dit nooit moontlik was om die doel te bereik nie. Maar solank hy op aarde leef is daar vir hom die geleentheid gebied om sy siel hoër te ontwikkel en so lank staan barmhartigheid hom ook ter beskikking.

En die leed is een van die grootste barmhartighede, dit is tog die mees werksame middel om die mens op te voed om aktief te wees in die liefde. En daarom wend God die middel aan, vóór die einde gekom het, om nog siele te wen vir Sy ryk, om hulle te help dat hulle nie vir ewig verlore gaan nie.

Amen

Die seën van die lyding

B.D. 3472 - 24-26 en 28 April 1945

En wie hulle skik volgens My Wil, sal in My die mees liefdevolle en sorgsame Vader vind, want Ek laat hom nie meer in die benarde toestand van sy siel nie. En is die siel nie meer in nood nie, dan sal ook die liggaam nie meer so hoef te ly nie, ofskoon sy substansies hom nog kan vergeestelik deur die leed en dit `n vinniger positiewe ontwikkeling beteken vir die geestelike wat nog gebind is in die uiterlike vorm van die mens.

U mense weet nie hoe graag Ek vir u die weg sou wil verkort wat tot My lei nie en wat u uiteindelike vrywording as doel het. U moes `n onvoorstelbare lang tyd oor die aarde gaan vóór u beliggaming as mens en hierdie laaste periode van ontwikkeling is net kort en kan u tog totale vrywording oplewer as u wil korrek gerig is. En Ek wil u help dat u op aarde u doel sal bereik, dat u u blik op My sal rig en saam met My die weg gaan tot aan die einde van u lewe, want dan sal u nie verkeerd gaan nie. Maar u wend u blik dikwels tersyde en laat u verlei deur die bekorings van die wêreld. U wil streef na aardse goedere waarna u verlang en u is in gevaar om in die gebied van My teenstander te raak.

En daarom moet Ek u dikwels laat aanpor dat u wakker word en weer op die weg let, dat u My nie vergeet nie en tot My roep in nood, dat u wil weer vir My geld. Dog solank u nie van die weg afdwaal nie, solank u u blik na My ophef en trag om My Wil te vervul, is Ek voelbaar by u en waak Ek oor elke skrede. Ek voer u aan die hand en lei u oor alle hindernisse op die weg heen, wat u egter sal moet oorwin, omdat u positiewe ontwikkeling dit vereis.

Maar niks mag u dan die skrik aanja nie, niks die moed laat verloor of moedeloos laat word nie, want solank u My as Begeleier het deur u wil wat op My gerig is, sal u nooit sonder krag wees nie. Steeds weer versterk Ek u en al lê u die weg ook vol moeite af, behaal u so daar tog vir liggaam en siel die grootste voordeel uit want sy vergeestelik haarself meer en meer en u einde sal salig wees. En eens sal u, terugkykend, die seën van die leed insien wat u moes verdra. Want Ek verlang waarlik vir u slegs die beste, maar Ek kan u die geluksaligheid van die Ewige Lewe nie gee, solank u gees nie ryp is nie, solank u nog nie volledig gelouter en ontdaan van afvalstowwe My tegemoet kan tree nie, want slegs My nabyheid is geluksaligheid vir u en dit stel reinheid en suiwerheid voorop en daarmee wil Ek u help, solank u nog op aarde vertoef, want My Liefde vir u is oorvloedig, Sy wil u leed verkort, sodat dit u nie beskore is in die hiernamaals nie, waar u dubbel sal ly, omdat u dan sonder krag is.

Ek het geen genoeë daarin wanneer u sal moet ly op aarde en My Liefde sou u ook die leed graag bespaar, maar dit sou dan alleen tot u nadeel wees, want u sal nooit as te nimmer die ewige geluksaligheid kan bereik nie, u sal nimmermeer in krag en vryheid werksaam kan wees nie en u lot sou ewig dit van `n gevangene wees - kragteloos en gebind in die sonde en ewig ver van My. Maar My Liefde tot u is groter as My Medelye, en omdat My Wysheid die leed insien as die enigste middel om u terug te wen, om u vry te maak uit u gebondenheid, sal u op aarde deur `n harde leerskool moet gaan en `n kort tydjie `n lot op u moet neem wat vir u wel swaar en ondraaglik voorkom, en wat tog alleen maar `n bewys van My Liefde vir u is.

Maar u het dit self in die hand om die leed vir u te versag. U self kan dit draaglik maak vir u, wanneer u u beste doen om My Wil te vervul, wanneer u in die liefde leef. Want die liefde is krag, die Liefde is Ek Self en as u uself in die liefde oefen, is u ook deurstroom met krag en u hoef dan nie meer te vrees dat die leed u terneer sal druk nie, want nou oorwin u dit saam met My en Ek laat u waarlik nie sonder hulp as u deur werke van liefde tot My kinders geword het nie. Bly in die liefde, so bly u ook met My verbind, neem deel aan die nood van die medemens en stel u eie nood tersyde, dan sal u self vir u die leed verminder, u sal dit nie bemerk nie en die aardse leed sal steeds beter te dra wees, want dan louter u uself deur die liefde en dit het die leed nie so seer nodig om u siel ryp te laat word nie.

Sodra u leer om die leed te sien as `n bewys van My Liefde, sodra u dit as `n middel beskou, waardeur Ek u wil trag om te verander om u gelukkig te maak, sal dit u ook nie meer so smartlik tref nie, u sal dit geduldig verdra en u nie meer verset teen die ongeluk waarvan u meen wat net hard is, wat u egter op aarde al kan vorm tot ligwese as u daardeur die weg na My vind. En benut so die tyd tot aan die einde. Doen alles om u in die liefde te oefen en vorm u hart dat Ek intrek daarin kan neem en u daardeur vol krag is om alle teenstand te oorwin. Want waar My Liefde werksaam kan wees, is daar geen swakte, geen moedeloosheid en is daar geen sorge nie. Waar Ek werksaam kan wees, is daar vrede in die siel, hoop en sterkte en `n voortdurende gevoel van sekerheid, want Ek lei Myne aan die Hand, Ek beskerm hulle teen die mag van die bose.

En u word bewus van My beskerming; u gee u vol geloof aan My oor en laat My regeer. En vaderlik buig Ek My oor na My kinders en sorg vir hulle tot aan die einde van hul lewe - tot hulle die geestelike ryk binnegaan, waar hulle in My teenwoordigheid geluksalig sal wees tot in alle ewigheid.

Amen

Die kelk van die Lyding - die Liefde van God 

B.D. 3733 - 2 April 1946

Die kelk van die lyding moet geledig word, as u gesond wil word aan u siel, sodat dit as ontvanger van die lig na die dood van u liggaam binne kan gaan in die geestelike ryk. U weet nie welke seën die leed vir u siel u kan oplewer nie, u weet nie hoe dit in `n kort tydjie geheel verander, deurdat die digste omhulsel van die siel kan oplos, waarvoor andersins veel langer tyd nodig is. U lewe is vasgestel, dit sal nie lank meer duur nie, maar u siele is nog ver van hul voltooiing verwyderd, en Ek wil hulle help om tog nog `n bepaalde graad van rypheid te bereik, sodat hulle nie `n hernieude kluistering in die materie te verwag het nie, want die laaste boesem My medelye in en iedere afsonderlike siel sou Ek die lot wil bespaar.

U wil om die rypheid van siel te verkry is baie swak en so sou u nog veel tyd nodig hê om die graad van rypheid te bereik. Maar hierdie tyd staan u nie meer ter beskikking nie en so wend Ek daarom middele aan om u te louter, wat wel baie smartlik is, maar uitermate veel seën kan bring, as u uself maar in deemoed en oorgawe binne My Wil skik, as u nie mor en kla nie, inteendeel My Self by u laat werk met middele wat `n goeie resultaat beloof. Ek weet dat u ly, maar weet egter ook hoe u sal jubel as die tyd van u beproewing op aarde verby is en u dit deurstaan het, hoe u My sal dank dat Ek die middele aangewend het om u te red vir `n eindelose lang tyd van hernieude gevangenskap in die harde materie.

Wat Ek u nou bespaar, sal u in die ryk hierna moet verdra, as u die barmhartigheid verkry, nog voordat u die lewe op aarde met die laaste einde verlaat. As u dog leef tot aan die einde, dan is u in gevaar om nog weg te sink, as u uself nie vroeër heeltemal sal kan losmaak van aardse besit nie, as u nie vooraf tot die insig gekom het dat alleen die geestelike lewe waardevol is en dat die aardse lewe slegs `n middel tot die doel is, `n middel om die rypheid van siel te bereik.

Gee alles weg wat u besit om die rypheid van siel te verkry, dan sal u getroos die einde kan verwag, dan het u u doel op aarde bereik, u het die materie oorwin en is ryp vir die geestelike ryk. Gee die goedere van die aarde vrywillig weg om in oormaat geestelike goedere te kan ontvang, want dit sal u baie meer verbly as wat aardse goed u ooit gelukkig kan maak.

Drink die kelk uit tot die laaste druppel, weet dat u My Liefde besit, anders laat Ek u nie so ly nie, want die leed is vir u wat My erken, `n louteringsvuur, omdat Ek wil dat u siele kristalhelder binne sal gaan in My ryk, omdat Ek wil dat die lig en die krag van My Liefde u kan deurstroom, sonder om die geringste hindernis te ondervind. En verloor nie die geloof in My Liefde nie. Wie ly sal weet hulle word bemin deur My, want Ek trek hom deur die leed tot My, waar hy waarlik eens vrede en geluksaligheid sal vind.

Amen
Sware stryd en lyding voor die Einde. God se Woord is die sekerste hulp

B.D. 4459 - 13 Oktober 1948

U kinders van My Liefde sal nog `n kort tyd moet volhou tot u verlos word uit die vorm. Dit is `n sware stryd wat u nog moet deurstaan, maar dit sal nie te swaar wees vir u nie, omdat Ek voortdurend naby u is en u te alle tye ondersteuning verleen. Dog, terwille van uself, sal u nog deur leed moet gaan, sodat u gelouter sal wees en die laaste oordeel nie hoef te vrees nie. Maar steeds gee Ek u die versekering dat u slegs nog `n kort tydjie op hierdie aarde sal vertoef, dat elke dag nog `n geskenk is waarin u veel kan wen, as u uself berustend sal skik in al die moeilikhede wat oor u kom. Dit sal verbygaan en eens sal u vol dankbaarheid tot My opsien, Wie u deur die leed in die graad oorgeplaas het, om My te mag aanskou, Wie deur die leed u siel sal help om vinniger ryp te word, omdat die tyd by aan die einde nog net kort is.

U almal is My kinders, Ek sien wel u leed, maar Ek is ook op hoogte van die noodsaaklikheid daarvan en so is die leed alleen maar liefde vir u en u moet dit altyd dankbaar uit My Hand aanneem, want daar sal niks oor u kom, wat Ek nie van weet nie, of wat nie vir u as goed en seënbringend beskou word nie. Maar u is nooit deur My verlaat nie, ook nie wanneer dit die skyn daarvan het dat Ek nie u gebed hoor nie. Elke uitroep uit die hart baan vir hom `n weg na My Oor en tot hulp is Ek steeds bereid, dit is net nie altyd dadelik herkenbaar vir u nie.  

Die barmhartigheidsgawes van bo - My woord - sal vir u steeds `n sekere hulpmiddel wees as u uself swak waan of geheel moedeloos is. Wend u tot My in gebed en neem dan die antwoord in ontvangs deur My Woord in u op te neem en daar sal vrede oor u kom en My Krag sal op u oorstroom, sodat u in staat sal wees om alles te dra wat Ek oor u stuur. U hoef nie te ly nie, want My Woord is volwaardige vergoeding vir alles wat u ontbeer, wat u mis en u ellendig maak.

Elke leed en elke sorg verdwyn as u My Woord lees en dit in u hart laat binnedring. Want My woord is Ek Self en sou u werklik leed kan voel as Ek in u nabyheid is? Bewys u geloof en neem My raad ter harte, laat My tot u spreek en niks sal u raak, geen leed sal u druk, sodra u in verbinding tree met My nie.

Amen

Heiland en Arts

B.D. 5279 - 24 Desember 1951

Ek het u uit groot nood gered, toe Ek na die aarde gekom het. In der waarheid word vir u die Heiland gebore, die Arts van u siele, Wie u lyding ken en ook weet hoe om dit op te hef. Ek het as Redder gekom, want die mensdom was in die grootste nood. Maar hulle is ook heden dag in dieselfde nood, die mense is aangetas deur `n siekte wat tot die dood lei, as geen halt daaraan geroep word nie, as daar nie weer aanspraak gemaak word op die Heiland, Wie alleen kan help om te lewe nie. Maar die mense self besef hul siekte nie, hulle roep nie die Arts nie, hulle is nie in staat om te lewe nie en glo nie, solank hulle nog hul liggaamlike lewe het, wat alleen vir hulle begerenswaardig voorkom.

Die nood is nog baie groter as in die tyd toe Ek na die aarde gekom het, want die mense ken My, maar het My vergeet, die mense is op hoogte van `n Arts Wie hulle kan genees, maar soek Hom nie op nie, die mense roep nie om `n Redder nie en staan tog op die rand van die afgrond. Die nag is donker en die mense sien nie die Lig Wat hulle tegemoet straal nie. Hul gedagtes dwaal wel af na die tyd toe Ek as Kindjie in die krip gelê het, omdat dit tot die tradisie behoort om net so aan My te dink. Maar aan die betekenis van My koms dink hulle nie, omdat `n ernstige wil daartoe behoort en `n insig in geestelike nood. Wie My aanroep in sy hart, vir hom wil Ek weer `n Arts en ware Heiland wees; wie sy sondes na My toe dra, Ek sal hulle vergewe, wie My `n liefdevolle hart aanbied sal Ek bedeel met barmhartigheid, met lig en krag, om My te herken en My verlossingswerk te begryp, sodat hy daar deel aan het en Ek nie tevergeefs vir hom aan die kruis gesterf het nie.  

Ek kom na die aarde - Ek kom steeds weer na My kinders, as hulle My net wil opneem, as hulle vir My die krip gereedmaak in hul hart, as die liefde die hart in staat stel om My daarin op te neem. As ware Arts en Heiland wil Ek aan diegene werk wat siek is en belaai met skuld tot My kom, Ek wil hulle vry maak van siekte en leed, van duisternis en sonde, sodra hulle maar dink aan My en My missie op aarde, sodra hulle maar glo in My as die Verlosser van die wêreld, Wie vir Homself `n hut as woning betrek het, omdat Hy vir die armes, siekes en swakkes gekom het wat hulp nodig gehad het in hul nood. Weer wil Ek help en genees waar mense My gelowig aanroep, as Redder voordat die tyd vervul is, want hy gaan sy einde tegemoet: Maar wie hulle vooraf nog deur My sal laat genees, hoef die einde nie te vrees nie, want hy sal lewe tot in ewigheid.

Amen

"Wie deur God bemin word..." 

B.D. 5647 - 9 April 1953

Wie deur God bemin word, laat Hy heel dikwels moeisame weë bewandel en laste dra wat hom byna terneerdruk, maar altyd net vir sy beswil, want so `n las, wat soos `n kruis is, kan hom tot seën strek by die goeie instelling tot Hom Wie sy lot bestuur, wie deur God bemin word... Sy Liefde gaan wel uit na al Sy skepsele, dog in die besonder na diegene wat nie meer ver daarvan af is om die laaste doel te bereik nie. Hy ken die gesindheid van elke mens en so weet Hy ook hoe elke mens afsonderlik teenoor sy God en Vader van ewigheid staan en daaraan beantwoordend trek Hy hom dikwels aan om hom te help om sy doel te bereik.

En alleen so sal u vir uself mag verklaar dat God getroue mense, wat Hom duidelik terwille is, dikwels moet laat ly en dikwels `n swaar lewenstryd moet voer, wat so nou en dan aan die Goedheid en Liefde van God twyfel. God weet presies waarvoor alles goed is en as die mense nou maar oortuig sou wees van Sy Liefde en Goedheid, sou hulle ook al die moeilike insien as beskikking van God en nie in opstand kom nie, hulle sou hul deur God se Liefde laat vasgryp en geduldig wag tot die lot weer `n ander wending neem.

Daar is waarlik veel leed op die aarde, die mensdom smag onder die druk daarvan, maar hulle sien nie in dat dit nodig is dat hulle opgevoed word nie, en verset hulle daarom innerlik, terwyl hulle hul alleen maar berustend sou moet skik, sodat al die probleme weer van hulle afgeneem sou word en die hulp van God duidelik tevoorskyn kom, dat God as liefdevolle Vader herkenbaar sou wees deur elkeen wat Hom wil herken. 

Wie deur God bemin word, laat Hy ly. Wel word hierdie woorde byna nie gelowig uitgespreek nie, want geen mens dink daaraan dat leed `n waaragtige werksame opvoedingsmiddel is in `n wêreld waarin alleen steeds dit nagestreef word, wat goed is vir die liggaam, waarin die Liefde van God nie gesien word in toestande van nood en kommer nie. En tog is dit Sy Liefde Wat Haar so uiter soos wat dit dienstig is vir die siel. Want God is op hoogte van die seën van die leed en Hy wend daarom dikwels sulke middele aan, om die mense van die aardse wêreld weg te hou, Hy wil hulle liewer sien ly as ondergaan in die moeras van die wêreld en haar sonde. 

Hy weet dat siekte en pyne `n verandering kan teweegbring, maar dat die wêreld nooit `n geestelike resultaat kan bied vir die siel nie, dat die wêreld daarom eers laaste gestel moet word, waarvoor God Sy indirekte hulp gee, deurdat Hy die mense afhou van die wêreld en die gevare daarvan, deur middele wat wel skynbaar die Liefde van God laat ontbeer, maar vir die siel nooit verderflik is nie, tensy die mens in opstand kom teen die lot en hy om Sy teenstander roep. Dan sal hy wel gehelp word, maar anders as wat die mens dit vir hulle voorstel, hy help wel, maar nooit sonder teenprestasie nie. En hierdie teenprestasie bestaan uit die afstaan van die siel aan hom.   

Gee u daarom oor aan die Wil van God wanneer u getref word deur nood en leed, mor en kla nie, buig u hoof onder Sy ordening en rig u oë alleen maar omhoog na Hom. En Hy sal die kruis van u afneem, Hy sal dit vir u lig maak, sodra u uself vrywillig oorgee aan Hom en Sy barmhartige leiding. Want u sal u steeds bemin kan voel deur Hom Wie alleen deur leed en nood uself vir Hom wil wen, Wie u siel wil louter en haar steeds weer die geleentheid bied om haar te beproef in geduld en sagmoedigheid, sodat die hulp van God dan duidelik kom, sodat Sy Liefde sigbaar ingryp en Hy ook alle wonde heel op die regte tyd.

Amen 

Liefde en leed as louteringsmiddel 

B.D. 6701 - 29 November 1956 

My evangelie leer u van die liefde en steeds weer die liefde, want alleen die liefde reinig die siel van haar afvalstowwe; die liefde is die vuur wat die siel louter en al die onedele in die teendeel omsit. En die liefde het as begeleidster ook dikwels die leed, wat vooraf harde omhulsels oplos, wat steeds nog weerstand bied aan die liefde. Dus is liefde en leed die louteringsmiddele van die siel en liefde en leed kan die mense met slegte eienskappe verander in deugsame mense, dit kan die hoogmoed breek en die ware deemoed in die hart van die mens te voorskyn roep, dit kan die ongeduldiges tot sagmoedigheid en geduld opvoed, dit kan tot barmhartigheid aanspoor en die geregtigheid na vore laat kom. Dit kan die hele wese van die mens verander en dus nog op aarde die siel vergeestelik. 

En daarom moet u voortdurend liefde beoefen en alle leed geduldig op u neem. U moet die kruis dra wat u opgelê word en daarby voortdurend u beste doen om vir u medemens die leed ver weg te hou, om hulle gelukkig te maak en ook hulle te help om hul sielerypheid te verkry, deurdat u hulle dus die evangelie van die liefde preek en hulle dit ook uitleef. Die mens moet bewustelik die arbeid aan sy siel verrig, hy moet hom van alle ondeugde en begeertes self probeer vrymaak en die krag daartoe sal vir hom vermeerder in die liefde, wat hy weer in praktyk kan bring by sy naaste. 

En word leed hom opgelê, dan moet hy die leed eweneens beskou as `n middel om homself te voltooi, omdat dit vir hom `n min help, indien die liefde nog te swak is. Die siel moet kristalhelder haar liggaam kan verlaat om, met lig deurstraal, binne te kan gaan in die ryk hierna. Maar u mense het nog minder of meer omhullings om op te los wat hierdie ligstraling teenhou vir die siel. U sal nog aan uself moet werk om die deugde te ontplooi wat `n siel moet versier, u sal deemoedig, sagmoedig, vredeliewend, barmhartig, regverdig en geduldig moet word en dit vereis `n bewustelike arbeid aan uself, wat daarom dikwels deur leed van allerlei aard bevorder word.

En so moet u ook die seën van die lyding insien wat `n verlossende betekenis het, dat dit nie steeds as straf vir sondes beskou moet word nie, veeleer dikwels alleen as `n werksame middel om die rypheid van siel te verkry. Al u slegte gewoontes en begeertes moet u aflê en dit verg dikwels `n stryd, wat u egter in die toestand van liggaamlike lyding baie makliker opval as in `n toestand van liggaamlike welsyn, wat eerder geskik is om sulke kwaad te vergroot as te verklein. Ek het nie sommer net die woorde: "Wie My wil navolg neem sy kruis op" uitgespreek nie.

Wel het Ek vir u sondeskuld aan die kruis gesterf, al die leed het Ek op My geneem - daardeur het Ek dit moontlik gemaak, dat u vry sal kan word, dat u krag verkry. Terwille van die verlossingswerk kan al u sondes vergewe word en dus is u ook die binnegaan in die lig ryk verseker, as u My en My verlossingswerk erken en `n beroep doen op die barmhartigheid van die verlossingswerk, deurdat u My vra om verlossing en vergewing van u skuld. Maar tog word daar vir uself `n sekere siele-arbeid oorgelaat, want dit bepaal die graad van lig waarin u van die aarde skei.   

En die bereidwilligheid om te verdra is die bewustheid om deel hê aan My kruisweg, en wie aan My sy die weg na Golgota gaan, het sy siel waarlik `n groot diens bewys, want sy kan, net soos Ek, die weg neem in die ligryk en sy sal in stralende glans saam met My in die paradys wees, want die verandering vanuit `n onvolkome wese tot die goddelike wese, wat dit was in die allereerste begin, het nog op aarde plek gehad en hulle het allerweë op aarde deelgeneem aan die verlossingswerk van die Christus, omdat hulle die kruis in oorgawe gedra het.

Daarom, seën die leed wat u weg oor die aarde begelei en laat die liefde in u geheel tot ontplooiing kom, dan sal u weg oor die aarde nie tevergeefs wees nie, dit sal u die mooiste doel laat bereik: Die totale vereniging met My, u God en Vader van ewigheid.

Amen

Die seën van Siekte – barmhartigheid om plotseling weggeroep te word

B.D. 6989 - 9 Desember 1957

Dit is `n wesenlike faktor in die aardse lewe, dat u van die taak bewus moet wees wat u as mens te volbring het. Steeds word dit vir u gesê, dat die lewe op sigself geensins belangrik is nie, dat dit dus nie daarom gaan dat die liggaam al sy funksies uitoefen nie, en dit hom daar bevind nie, inteendeel, dat dit alleen maar oor die siel gaan wat in die liggaam woon, en dat alle liggaamlike vermoëns gebruik moet word tot welsyn van die siel, dat sy die weg uit haar erbarmlike toestand sal vind en die doel bereik wat vir die geestelike gestel is. Die siel kan selfs heelwat vinniger ryp word in `n siek liggaam, vooropgestel dat die mens sy opgawe op aarde ernstig opneem. 

En beskou die mens nou sy liggaam steeds alleen as die opnamehouer wat vir die siel nodig is vir haar verdere ontwikkeling en trag hy nou alleen om die houer te onderhou, dit te versorg en dit in staat te stel om weerstand te bied, dan leef hy ook sy lewe bewustelik en dan hoef hy ook nie te vrees dat sy liggaam te kort sal skiet, voordat die siel haar moontlike rypheid bereik het nie.

Daarenteen is dit anders by mense wat geen enkele verantwoordelikheidsbesef het teenoor hulle siel nie. Hulle kan liggaamlik buitengewoon goed gesteld wees en onverwags hul lewe verloor, omdat hulle nie aan hulle siel gedink het nie en daarom geen enkele verdere ontwikkeling vertoon het nie, sodat die bestaan op hierdie aarde heeltemal sonder sin en doel was en die siel daarom van haar uiterlike omhulsel afgeneem het, sodat sy in die ryk hierna nog die moontlikheid kan hê om opwaarts te gaan.  

Die gesondheid van die liggaam is so `n groot barmhartigheidsgeskenk dat ook daarvan gebruik sou gemaak moet word, maar nie in aards materiële sin nie, maar tot heil van die siel. `n Siek liggaam is egter eweneens `n barmhartigheid vir die mens wat hom nie afsluit vir die toestroming van God se barmhartigheid nie, want dit is allerweë `n deur God geplaasde verskansing teenoor die wêreld. Die oorwinning van die wêreld word vir die mens maklik gemaak en die siel word `n groot hulp gebied. Maar die mens moet hom bewustelik buig onder die Wil van God en ook die swakheid van sy liggaam as `n barmhartigheidsgeskenk beskou, omdat uiteindelik, nie die liggaamlike lewe nie, maar die lewe van die siel, die doel is van die gang oor die aarde as mens. 

En daarom sal ook die siel van `n mens alleen ryp word wat op hoogte is van sy eintlike taak en dit ook wil vervul. Want hy word op elke manier van die kant van God gehelp by die vooruitgaan van sy siel en dikwels hoort daar ook noodtoestande of liggaamlike lyding by, wat dan egter as louteringsmiddel gesien moet word, maar nie as straf of hindernis om die doel te bereik nie. En die uur wanneer sy van die aarde skei, is vir elke mens voorbestem, omdat God sedert ewigheid die wil van ieder afsonderlik ken en Hy ook weet wat `n siel nog op aarde kan bereik en op welke manier sy maklik in gevaar gebring word - sodat `n skielike wegroeping uit die lewe ook nog as barmhartigheid gesien moet word.

Wie die aardse lewe alleen as `n doel op sigself beskou, sal dit ook nie kan begryp dat `n God en Skepper dit toelaat wanneer menselewens vernietig word, waarvan die natuurlike uur van die dood nog nie te verwagte sou wees nie. Maar Hy is op hoogte van die gewilligheid van elke mens om vir die siel lewe te verwerf. En Hy weet ook wat elke siel afsonderlik tot voordeel strek. Die mens moet alleen die wete oor en die geloof in sy taak op aarde hê, dan is die grootste nood vir sy siel opgehef, want dan sal die mens hom ook beywer om haar te help lewe. Maar die wêreld is die grootste vyand van die siel.

En dit is `n besondere barmhartigheid van God, wanneer Hy trag om die siel teen die wêreld te beskerm, wanneer Hy vir die mens hindernisse skep om haar aan te hang. Dan kan daar dus ook van `n “seën van die siekte” gespreek word wat so `n hindernis is vir menige mens wat volgens die wil van God sou wil lewe en dikwels te swak is om die verleidings te weerstaan wat hom van die kant van die wêreld te wagte is. Want God is die Liefde en die Liefde help steeds die swakke dat hy nie in gevaar kom nie. Maar die mense misken die Liefde van God, maar wie na Hom toe wil kom, kan hulle ook in Sy Liefde geborge voel, hy kan op Hom vertrou dat alles goed is wat God oor `n mens laat kom.

Amen

Liefde en leed - Die weg na bo

B.D. 7223 - 7 Desember 1958

Ek wil u die kortste gangbare weg aanwys om die tyd van u ontwikkeling te verkort, om dit tot `n suksesvolle einde vir u te lei. Gedurende die lewe op aarde word u geleentheid daarvoor gegee, maar u sal ook op hoogte moet wees van alle voor - en nadele van u leefwyse, sodat u hierdie laaste gang oor die aarde nie tevergeefs gaan nie, sodat u nie sonder plan of doel voortleef en die dae vir u verlore is nie, omdat u vir uself u eie lot gestalte sal kan gee vir die ewigheid. 

Daar bestaan `n baie kort weg wat verseker na die doel lei: Die weg van die liefde en van lyding, wat ook Jesus Christus gegaan het in Wie Ek Self die gang oor die aarde gegaan het. Liefde en leed bring met sekerheid die voltooiing van die siel tot stand en daarom is My evangelie steeds alleen die goddelike leer van die liefde, wat Ek op aarde gepredik het en wat Ek steeds weer sal verkondig aan die mense wie My aanhoor, wat My Woord wil verneem. U opgawe op aarde bestaan in die omvorming van u wese tot net liefde en waar hierdie verandering nie intensief nagestreef word nie, moet leed `n bietjie help, sodat die siel nog op aarde haar afvalstowwe kwytraak, sodat sy soveel moontlik onbelas oorgaan na die ryk hierna, wanneer haar aardse loopbaan volbring is.

Liefde en leed - die aardse lewe van die mens Jesus bestaan uit `n ononderbroke werksaam wees in Liefde, wat op die laaste deur `n oormaat aan bitterste lyding en pyne gevolg word, wat Sy liggaam en Sy Siel op Hom geneem het uit liefde vir die gekwelde medemens, van wie se sieleleed die mens Jesus op die hoogte was, as gevolg van die hoë graad van Liefde, wat Hy bereik het. En hierdie hoë graad van Liefde maak dit eers moontlik dat Ek Self My in hierdie mens Jesus kon beliggaam, dat Ek, as die ewige Liefde, Hom volledig en heeltemal kon vervul en dus in Hom die verlossingswerk met betrekking tot die mensdom kon verwesenlik, ten behoewe waarvan Ek op aarde rondgegaan het. Liefde en leed moes die mense redding bring in hul groot geestelike nood wat daaruit bestaan dat hulle gekluister was deur My teenstander en geen krag gehad het om hom te oorwin nie.

Jesus leef die mense die liefde voor en bewys aan hulle dat Hy Self die "krag van liefde” is, dat Hy in staat was om alles tot stand te bring met hierdie krag van die liefde en dat Hy dus ook die teenstander kon oorwin op grond van Sy Liefde. Die Liefde beweeg Hom egter ook om die skuld van die mense op Hom te neem wat hierdie kluistering deur die teenstander veroorsaak het, dus die teenstander die koopprys te laat betaal vir die vrylating van die siele wat van hom vry wil wees. En hierdie skuld betaal Hy met onmeetlike lyding en die bitterste dood aan die kruis. Hy het Homself aangebied as offer, Hy het Sy liggaam gegee vir die lewe van die gevallenes, en om die rede gekluisterde siele, en koop hulle in `n sekere sin vry van hul Heer aan wie hulle ten prooi geval het deur hul eie skuld.

As mens, Jesus, betaal Ek Self die skuld vir al My skepsele en laat ook almal die weg sien wat hulle moet gaan om uit die gebied van My teenstander in My gebied te kom. Hulle moet `n lewe in liefde lei, omdat sonder liefde, die teenstander mag behou oor die mense, omdat dié liefde die band is met My en dat `n losmaking van die teenstander sonder My, onmoontlik is. Dus moet die mens My gebooie van die liefde opvolg en moet hy leed en nood dra; dit geduldig op hom neem, steeds in gedagtenis aan Jesus Christus, die goddelike Verlosser.

Dan gaan hy die weg wat Ek hom aanwys, dan het hy hom in sy gedagtes al met My verbind en deur werke van liefde verstewig hy nou die vereniging met My, hy gaan die weg, van die navolging van Jesus Christus, hy verander sy wese tot liefde en louter sy siel deur leed en dan moet hy dus onherroeplik ook die doel bereik, die vereniging met My, want: "Wie in die liefde bly, bly in My en Ek in hom".

Slegs die liefde verenig ons nou, slegs die liefde is die weg na My, wat deur die leed net nog verkort word en nou dus met sekerheid al in die aardse lewe die voltooiing bereik kan word, wat die sin en die doel is van die gang van die mens oor die aarde.

Amen

Die goddelike kruisdraer, Jesus Christus

B.D. 7321 - 30 Maart 1959 

Bring al u laste en sorge na die kruis. Sodra u uself toevertrou aan die goddelike Kruisdraer, sal u voelbaar van u las bevry wees, want Hy sal dit vir u help dra, of Hy sal die las van u afneem, en by die groot sondelas werp waarvoor Hy aan die kruis gesterf het. U mense maak almal veels te min gebruik van die groot voorreg, u kwel uself dikwels lank en u kan vir uself die las tog nie self verminder nie, maar u gaan ook nie die weg na Hom Wie u nog altyd Sy hulp beloof het, Wie u almal liefhet en Wie nie wil dat u ly nie.

En Hy het aan u gesê: “Kom almal na My toe, wie uitgeput is en onder laste gebuk gaan, Ek wil u verkwik". Steeds en steeds weer moet u aan hierdie woorde van Hom dink en dus na Hom toe gaan, uself aan Hom toevertrou in u nood en dan berustend op Sy hulp wag, want Hy sal u help, omdat Hy dit aan u beloof het en omdat Sy beloftes waarlik ook vervul sal word. Hy ken alle nood van u, maar Hy vra van u dat u na Hom toe kom, dat u daardeur u geloof aan Sy Liefde en Mag laat sien. 

Hy vra van u oorgawe in volle vertroue aan Hom, Hy wil Self dat u u laste vir Hom oplê, Hy wil dit vir u dra om u daarvan te bevry, want Hy kan dit doen, sodra u Hom erken as die Verlosser Jesus Christus, Wie één is met die Vader, of ook: Sodra u Jesus Christus erken as u God en Vader van ewigheid, Wie vir u oor die aarde gegaan het in die mens Jesus, om u te verlos. En elke las is altyd nog `n teken van skuld, van onvolmaaktheid, wat u dus moet dwing om onder Sy kruis te gaan, omdat u daardeur u geloof in Hom betuig en Hy u dan met reg kan bevry van dit wat u beswaard of benoud maak.  

Elke las is vir u draaglik, wanneer u deur Hom, die goddelike Kruisdraer, versterk word, of dat Hy u help om haar te dra. Want om `n klein kruisie te dra word vir u almal opgelê, sodat u in navolging van Jesus sal kan gaan. En die klein kruisie sal u ook met berusting op u moet neem, want u krag om te weerstaan word as gevolg daarvan versterk en u sal kragtige stryders word teen die vyand van u siel, kragtige stryders ook vir die Heer, aan Wie se Sy u nou waarlik nie sonder sukses stry nie. Maar Hy sal dit ook nie toelaat, dat die kruis u terneer druk nie, dat dit te swaar op u skouers rus nie, Hy sal steeds met Sy sterk Arms bereid wees om u te ondersteun of die kruis op Sy skouers te neem, omdat Sy Liefde vol sorg oor u waak dat u nie die slagoffer word van hulle wat u tot `n val wil bring nie.

Dink daarom steeds aan die woorde van Jesus: "Kom almal na My toe wie uitgeput is en onder laste gebuk gaan, Ek sal u verkwik". U hoef nie mismoedig te wees en op te gee nie, u hoef u maar net steeds tot Jesus Christus te wend en u sonder beperking aan Hom toe te vertrou en Hy sal u hoor. Hy sal u in vaderlike Liefde na Hom toe trek en siel en liggaam sal kragtig gemaak wees deur Sy Liefde en Erbarming, Wie steeds alleen maar trag om u gelukkig te maak.

Amen

God kan ook liggaamlike genesing skenk

B.D. 7980 - 31 Augustus 1961

U word waarlik iets kosbaar aangebied as Ek Self tot u spreek. En altyd sal u krag daaruit kan put as u uself bewustelik oopmaak vir die uitstraling van My krag, as u wil dat My krag u toestraal, as u verlang om deur My met krag vervul te word, as u wil dat u honger en dors gestil word deur die voeding wat u van My ontvang.

Ofskoon u My gewillig aanhoor, ofskoon u behoort tot hulle wat hulle deur My te ete en te drinke wil laat gee, kan u tog die volle waarde van My barmhartigheidsgawes nog nie besef nie. Sou u egter My oorvloedige Liefde tot u, wat u voortdurend wil bedink en gelukkig sou wil maak, kan begryp, dan sou u ook weet dat Ek u slegs gawes aanbied wat `n uitwerking het wat vir u buitengewoon bevorderlik is. U sou dan weet dat Ek u slegs dit aanbied wat tot u voleinding, vir die ontwikkeling van u siel bevorderlik is, en u sou dan daarna streef dat u geen beperking van My liefdegawe ondervind nie.

U sou u dan altyd bewustelik oopstel om My barmhartigheidsgawes te ontvang en u sou dan van `n oorvloed van krag gewaarword wat u steeds toestroom, as u slegs bereid is om dit in u op te neem. En as u maar `n diep geloof sou besit, dan sou u deur die krag van My woord onmiddellik ook liggaamlik kan gesond word. Dog so `n vaste geloof besit u nog nie. Daarom moet u steeds daarna streef om deur liefdeswerke u liefdesgraad te verhoog, waardeur u ook u geloof versterk.

As u heeltemal met liefde vervul is, is in u hart alleen nog maar plek vir My liefdeskrag. Dan word al die ander verdring en is u vir My so naby dat u van My teenwoordigheid bewus word, wat u die toevoer van My krag bewus van laat word en dan sal u gesond word na liggaam en siel.

Daarom, open uself steeds en steeds weer vir die liefdeskrag uit My. Rig u gedagtes steeds op My en bring daardeur die verbinding met My tot stand wat `n oorstroming van My krag in u moontlik maak. En weet dat u die bewys van My teenwoordigheid ontvang as Ek u kan aanspreek. Hierdie verbinding gaan nooit meer tot niet nie, maar word steeds inniger en waarlik, u sal dan bemerk dat u geen gebrek aan krag meer te vrees het nie; glo My alleen, Ek sal u geloof nie tot skande laat word nie. Open u hart vir My en neem My daarin op, u sal dan van My teenwoordigheid en die uit My toestromende krag bewus word. U sal My aanspreking tot u verneem en insien dat dit `n besondere barmhartigheidsgawe is. Die krag van My Woord sal dan in u duidelik te merk wees, u siel sal ryp word en die hoër graad van ontwikkeling sal ook in die opsig sy uitwerking hê dat u geloof steeds sterker word. En `n sterk geloof kan alles bereik. Dit kan ook die liggaam help genees, omdat vir hom niks onmoontlik is wie in My en My Liefde en Mag glo nie.

Amen

Motivering van misgeboorte

B.D. 8273 - 15 September 1962

En elkeen is geseënd wat hulle aan My oorgee en My vra om My bystand. Vir geen enkele versoek wat die heil van u siel geld, sal Ek My afsluit nie. En wat u begeer om te weet, sal u verneem: U mense sal die leerskool van die gees moet deurloop, soos Ek dit bepaal het vir die skeppingswerk aarde en elke mens sal op haar kan ryp word, want vir alle trappe van ontwikkeling bied sy geleentheid. Maar die siele, die eens gevalle oergeeste, het so verskillend ryp geword gedurende hul gang oor die aarde in die "jy moet" toestand, dat hulle ook almal verskillende lewensituasies nodig het, Hulle moet weliswaar `n bepaalde graad van rypheid bereik het om tot beliggaming as mens toegelaat te word, maar hoe nader hulle aan hierdie laaste beliggaming kom, des te losser word die kettings van die uiterlike vorm, en die geestelike substansies wat in die vorm gebind word, kon die losser wording daarvan benut, maar ook onbenut laat.

En daaraan beantwoordend is nou ook die aard van die siel, wanneer sy die weg as mens begin. Hierdie verskillende toestande van die siel het ook verskillende weë op aarde nodig wat tot resultaat kan hê om heeltemal vry te kom uit die vorm. Nog baie sterk belaste siele kan ook so `n resultaat verwerf, wanneer sy uit vrye wil `n besonder swaar aardse lewe op haarself neem. En sy kan self besluit of sy hierdie weg wil gaan, omdat dit vóór haar beliggaming aan haar getoon word.

Dit is `n verklaring vir mense wat met gebreke behep is, wie se swaar lot u dikwels na die rede van hul toestand laat vra. Maar daar is ook siele beliggaam wat `n ekstra swaar gang oor die aarde vrywillig op hulle neem, ofskoon hulle dit self nie nodig het nie, wat uit die ryk hierna na die aarde wil gaan en My daarvoor vra, om ander siele daardeur te help, wat dus geen missie het om te vervul nie, maar enkel en alleen self `n las vir die medemens is, om hul geleentheid te gee om hulle te oefen in die liefde, in geduld, barmhartigheid, sagmoedigheid, vredeliewendheid en regverdigheid, wat hul eie toestand van rypheid daardeur verhoog, maar wat al in die ryk hierna `n bepaalde staat van rypheid bereik het wat so `n nuwe beliggaming op die aarde toelaat, omdat `n sterk wil om lief te hê en te help die rede van hul versoek is. Maar dan sal u ook nie van `n toestand van boetedoening van die mense kan spreek nie, want siele wat nog nie ryp is nie, word nie toegelaat om hulle nogmaals te beliggaam met die doel om hul rypheid te verhoog nie. En nooit moet u vergeet dat geen enkele siel gedwing word om haar gang oor die aarde te gaan nie, maar vrywillig `n lot op haar neem wat haar vooraf getoon word.

Die "uitboet" van `n skuld op aarde is in soverre `n verkeerde mening, omdat slegs Jesus Christus hierdie skuld tot niet kan maak en die mens dus deur Hom alleen vergewing verkry, want Hy het "geboet" vir alle sondes van die mense. En hierdie vergewing deur Jesus Christus moet eers verkry word, voordat `n siel haar vrywillig weer op aarde kan beliggaam, vanweë `n missie of om hulp te bied. Want `n siel wat die lig bereik het, is op hoogte van die liefdelose staat van die mense op aarde, in die besonder in die eindtyd, en hulle is ook bereid om self daartoe by te dra dat die mense die liefde in hulself laat ontbrand, wat hulle barmhartigheid die voorrang verleen, dat hulle alle deugde kan ontplooi wanneer hulle in die omgewing van `n mismaakte of ongelukkige mens lewe.

Want steeds weer lê Ek daar nadruk op dat daar wel terugplasing na die aarde bestaan, maar dat hierdie almal hul besondere motivering het, maar nooit sal `n nog onryp siel deur My Wil na die aarde terugkeer om in te haal wat hulle op aarde versuim het nie. Alleen vrywillige soenoffers kan My daartoe beweeg om My toestemming te gee aan hulle aan wie egter altyd die eie verlossing deur Jesus Christus moes voorafgegaan het. Dat so `n siel dan ook die moontlikheid gegee is om `n hoë graad van rypheid op hierdie aarde te bereik, is te begrype, omdat elke vrywillige offer deur My beoordeel word en geseënd is.

Amen 

God pas smartlike middele toe  

B.D. 8366 - 30 Desember 1962

U sal nooit aan My Liefde mag twyfel nie, wat daar ook mag gebeur in die wêreld, of in u omgewing. Ek weet waarom Ek dit toelaat, selfs wanneer dit nie My Wil is nie, maar die wil van die mens self wat werksaam is en sy medemens leed aandoen. Ek weet wat weer vir die afsonderlike mens bevorderlik is om ryp te word en daarom moet Ek ook dikwels Self ingryp en deur harde slae van die noodlot trag om op hulle in te werk, dat u tot self besinning sal kom, wanneer u in gevaar is om uself te verloor aan My teenstander. Maar meen nie dat Ek liefdeloos en ongegrond leed oor u laat kom nie, want alleen My Liefde bring My daartoe om in te gryp op die mees uiteenlopende manier.

Die gevaar dat u weer vir `n eindelose lang tyd verlore sou kan gaan, is te groot en Ek wil u nie onverskillig aan u lot oorlaat nie en daarom pas Ek nog alle middele toe om die gevaar van u af te wend. In die laaste tyd sal die aantal gebeurtenisse groter word wat u aan My Liefde sal laat twyfel, daar sal katastrofes en ongelukke van die mees verskillende aard, swaar slae van die noodlot, nood en ellende steeds meer dikwels voorkom en die mense sal hulleself afvra hoe `n God van Liefde so iets kan toelaat. Maar glo My, Ek moet hierdie middele toepas, omdat Ek die vrye wil nie kan aantas nie en omdat hierdie gebeurtenisse u wil in die korrekte rigting kan dring. Glo in My, dat Ek egter ook ag slaan op elke geroep wat u in hierdie nood na My opstuur en u die hulp ten deel sal laat val om My Self aan u te bewys en u sal dan ook My eindelose Liefde vir u leer insien, Wie u nie ten gronde wil rig nie, inteendeel alleen maar wil red. Sou u mense almal alle samehang weet wat die rede is van u bestaan op aarde as mens, dan sou u seker ook so lewe dat swaar slae van die noodlot u nie heeltemal hoef te tref nie, dog wanneer u opheldering verkry deur My bodes, glo u dit nie en leef onverantwoordelik in die wilde weg en is u in groot gevaar om weer verlore te gaan vir `n eindelose lang tyd.

Wat dit inhou om die gang oor die aarde deur al die skeppingswerke nog eens te moet aflê, kan u nie besef nie, maar u sou met ontsetting geslaan word en sou uit vrees daarvoor nou `n ander lewenswandel lei, maar Ek kan u nie die herinnering aan vroeër gee van die ontwikkelingsgang wat u al afgelê het terwille van uself nie. Maar steeds weer laat Ek u waarsku en vermaan deur My bodes en as u hulle nou maar sou wil glo, sou uself die gevaar insien en u bes doen om `n ander lewenswandel te voer. En daarom word u telkens weer opgewek uit die doodslaap waarin u uself bevind, want u moet ontwaak en die roep van My om u wakker te skud, sal steeds luider klink.

Maar My Liefde vir u sal nie minder word nie, ook indien u Haar self nie meer kan sien nie. Maar eens sal u weet dat alles wat geskied, slegs vir u beswil moes dien, maar dat Ek u vrye wil nie kan dwing en daarom ook alle smartlike gebeurtenisse aan u sal kan laat verbygaan sonder om `n enkele resultaat vir u siel te behaal het nie.

Steeds weer roep Ek u mense toe: "Glo in My eindelose Liefde" wat vir u geld tot in alle Ewigheid en glo dat Ek slegs u geluksaligheid wil bewerk, dat Ek u tot `n lewe sou wil wek wat ewig duur en lig en krag en vryheid beteken. En wanneer u in staat is om in My Liefde te glo, neem u ook alles met berusting uit My Hand aan en Ek Self kan u ook weer uit alle nood uithelp, sodra dit maar daartoe bygedra het dat u self verander het. Dat u uself aan My toevertrou en My om hulp vra, want sodra U My as u God en Skepper erken, is die groot gevaar ook verby om opnuut gekluister te word in die materie en u gaan dan nie verlore nie, veeleer sal u verder ryp kan word op aarde of in die ryk hierna. 

Amen

Kan die uiteengevalle partikeltjies ly?

B.D. 8511 - 28 Mei 1963

Elke wese raak sy ek-bewussyn weer kwyt wanneer hy as mens volledig tekort geskiet het, en die lot van die hernieude kluistering nie meer kan ontkom nie. En dit is die verskriklikste wat `n wese kan oorkom. Want ofskoon die wese dan, deurdat dit uiteengeval het in ontelbare deeltjies, nie meer as volledige wese gevoelens kan ervaar soos wat u mense dit aangeneem het nie, so is dit tog onvoorstelbare kwellinge, omdat die wese eertyds in vryheid geskape was en ook as mens al `n deel van sy vryheid teruggewen het, terwyl dit nou gebind is en hierdie kluistering as `n ontsettende kwelling ondergaan.

Want die ek-bewuste wesens was die eens van My uitgestraalde krag, hulle was in die hoogste graad lewensvatbaar, dus nie slegs dooie vorms nie. Maar hulle het (dooie vorms) geword toe hulle van My afvallig geraak het. Want toe die geestelike substansies verhard het, was die eintlike lewe daaruit verlore, anders gesê, My krag vervul hierdie vorm nie meer met straling wat aan alles eerstens die lewe gegee het nie. En die uiteengevalle partikeltjies sal ook weer solank sonder lewe wees, solank hulle nie deur My liefdeskrag bestraal kan word nie.

Maar dat hierdie "dooie" deeltjies desondanks nog gevoelig kan wees, is vir u, mense onbegryplik. Anders sou hulle egter nooit reageer as die mag van My Liefde hulle soek om te vang en te omsluit nie, sodat die gevalle geestelike tot materie omgevorm kan word. Want ook sy weerstand is `n reaksie, wat bewys dat die geestelike bepaalde kwellinge ondergaan en hom daarteen verset. En in hierdie toestand van kwelling bevind die hele skepping hulleself, want hulle is onderwerp aan `n wet waarvan Ek Self die Maker is. Hulle is onvry en moet hulle plaas onder My wet van ewigheid, wat vir die eertyds in vryheid geskape geestelike (wesens) besonder kwellend is. Maar sou hulle hierdie kwelling nie kan gewaarword nie, dan sou daar ewig geen ommekeer meer vanuit die dooie toestand moontlik wees nie.

U mense sal dit weliswaar nooit kan begryp nie, maar u moet dit glo, anders sou u nooit `n verval in die diepte hoef te vrees nie en u sou volledig onverskillig wees wat daar met u na die dood van u liggaam gebeur, op aarde het u weer die ek-bewussyn en u is tot op `n sekere hoogte vry en tog is u nie geheel gelukkig nie, solank u nog nie deur `n volledige oorgawe die verbinding met My gevind het nie. Solank u leef kan u hierdie verbinding nog bereik, verloor u egter weer u ek-bewussyn, dan is ook alle vryheid verlore. U werksaamheid word dan weer volgens My Wil bepaal en u kan heeltemal geen eie wil gebruik nie. U is dan gebind in die diepste duisternis, want u weet niks oor u bestaan nie, omdat u uiteengeval het, en moet altyd maar net die funksies uitoefen waarvoor u God en Skepper u bestem het.

En as u eenmaal in `n toestand van sielsrypheid hierdie lang tyd in die "jy moet" toestand kan oorsien, dan sal u ook oor die onmeetlike kwellinge weet waardeur u siel in ontelbare, telkens ander vorms heen moes gaan. En dan sal u ook begryp waarom My Liefde u voortdurend aanspoor en waarsku om die ontsettende lot te ontgaan. Want u kan nie meer in die "niks" vergaan nie, en omdat u onverganklik is - alleen eenvoudigweg uiteengeval, sal dit wat bestaan bly, ook nooit sonder gevoelens wees nie. U mense sal steeds moet volstaan met dit wat Ek u as waarheid laat toekom, want Ek wil verkeerde veronderstellings regstel, soos ook dat die uiteengevalle geestelike deeltjies geen vermoë tot gewaarwording sou hê nie, dat sy toestand dus een is van "nie wees". Dan sou die ontwikkelingsgang geen rypwording wees tot by die staat waar dit weer as mens sy ek-bewussyn verkry het. Want alleen deur lyding of dien word al die wesenlike, sowel vóór sy beliggaming as mens, asook gedurende die menswees verlos; daar mag nie vergeet word welke verskriklike skuld die wese op hom gelaai het deur sy afvalligheid van weleer nie, en hoe dat hierdie skuld nou weer vergroot wanneer dit die laaste barmhartigheidstyd as mens onbenut laat en weer in die diepte wegsink nie.

En ofskoon `n totale delging van sy skuld deur die wese self nie moontlik is nie, moet sy tog boet en ly solank sy nie van die skuld bevry is deur die Verlossingswerk van Jesus Christus nie. Om dié werk van barmhartigheid en ontferming van Jesus aan te neem in die aardse lewe, is die opdrag van die mens, want hy sou daardeur maklik opwaarts kan gaan. Maar as hy nou weer faal en geen hulp van Bo wil aanneem nie, as hy weer afgly na die diepte, dan is dit ook begryplik dat sy lydensweg opnuut begin as sy siel weer uiteenval - en weer die weg deur die skepping begin. 

Ook aan die leed sal geen einde kom nie, totdat die groot skuld eenmaal gedelg word deur Jesus Christus, as die wil van die mens bereid is om die weg te gaan tot die kruis en Hom om vergewing van sy skuld sal afsmeek. Hierdie groot barmhartigheid staan u mense op aarde ter beskikking. Maar as u dit nie benut nie en daarby verbygaan, sal ook u leed geen einde neem nie, want u bevind u dan op `n groot afstand van My, u God en Skepper, en dit beteken onvryheid, lig - en kragteloosheid - en sodoende sal u ook nie salig kan wees nie.

Amen

Kan die mens, vir `n ander in sy plek ly?

B.D. 8852 - 12 en 13 September 1964

Die krag van die gebed ten gunste van `n ander is geweldig. U sal veel leed van die medemens kan afwend, u sal hul die krag laat toekom wat hulle ontbreek, hulle wat in volledige kragteloosheid moet bly, tot u hulle deur u voorbidding `n kragstroom toestuur, dat u hulle help, en weliswaar nie direk nie, maar indirek deur My, omdat Ek u liefde sien wat u in so `n voorbidding vir die naaste voel. Hierdie stroom van krag dwing egter nie hul wil nie, dit is vry, maar die teenstand neem vanself af en die siel voel die krag as weldadig. Dus sal u steeds net vir My kan vra om die toestuur van krag vir die mense, wat self nie meer in staat is om dit te vra nie. En omdat u liefde beslissend is daarby, vervul Ek graag die versoek, want u begeer niks vir uself nie, u soek geen eie voordeel nie, maar is besorg oor die sieleheil van die naaste.  

U sal nou egter `n onderskeid moet maak tussen `n gebed vir hierdie mense en u oorgawe aan My Self, deurdat u My u hele liefde skenk. En hierdie graad van liefde kan in u aangroei en dit ten slotte ook na u medemense uitbrei, dat u almal met u liefde omvat, omdat dit nie anders moontlik is as u vervul is met liefde nie. En hierdie graad wil Ek bereik, dat u geheel opgaan in die liefde tot My en die naaste, sodat u self die leed op u sou wil neem, dat u die straf op u sou wil neem wat hulle verdien het.

Maar dit druis in teen My Regverdigheid, omdat elkeen vir homself verantwoordelik is en dat elkeen ook moet goedmaak waaraan hy homself skuldig gemaak het.

Weliswaar is dit in teenspraak met die verlossingswerk van Jesus Christus, Wie as waaragtige onskuldige mens, alle sondes van die mensdom op Hom geneem het uit Liefde vir haar; Wie dus op vervangende wyse `n sondeskuld uitboet, wat so groot was, dat alleen maar `n Gees wat `n engel is, in Wie Ek Myself kon beliggaam, hierdie boete kon doen, dat Ek dus Self die skuld tot niet gemaak het deur My dood aan die kruis. Maar hierdie daad was iets eenmalig en sal dit ook bly.

Maar die skuld van `n mens kan gedelg word deur die werk van verlossing van Jesus, wanneer hy Hom erken, en dit behoort dan tot die sondelas wat die mens onder die kruis dra. Maar dit is `n aangeleentheid - van die vrye wil van elke mens en kan nie afgedwing word nie. Dus moet dit ook afgelos word, nog op aarde of in die hiernamaals, wanneer die mens hom afwysend opstel teenoor die verlossingswerk. Vir sulke mense kan die voorspraak verrig word, dat hulle hul skuld insien en die weg na Jesus vind - en in hierdie voorspraak nou eenmaal `n groot uitwerking van krag hê. Die mens kom dan vanself tot die ware insig van sy skuld en hy sal hom volgens sy krag weer goedmaak, of dan wel die Een aanroep wat hom die vergewing verseker.

Maar die skuld kan hom onmoontlik kwytgeskeld word op grond van die liefde van `n mens wat hom wil goedmaak. Dit sou geen regverdigheid wees nie, ofskoon die liefde daartoe bereid is, want slegs Een kan hom skrap, en hierdie Een wil aangeroep word.- Maar die liefde van `n mens wat bereid is om vir sy medemens boete te doen, wo
rd deur My as buitengewoon welgevallig aangesien. Dit is `n liefde wat heeltemal vry is van egosentriese liefde, wat niks vir haarself verlang nie, maar bereid is om die leed op haar te neem, wat daarom `n groot pluspunt vir die siel beteken, wat ook as krag haar uitwerking op die medemens het, want dit kan nie sonder `n geestelike resultaat bly nie, sowel vir homself, asook vir die siel wat in die besit van `n barmhartigheid kom, wat haar allerweë ook moet tref as `n sterk wil om haar te verbeter. Sy sal self haar gebrekkige toestand insien en ook bereid wees om boete vir die skuld te doen, maar die sal sy tog self moet dra. Dit kan haar nie afgeneem word terwille van die regverdigheid nie.

U sal steeds daaraan moet dink dat die weg na Jesus u nie gespaar kan bly nie, dat Ek in Hom My erkenning vra, dat dus dan ook ieder mens self die weg na My moet gaan, nie menende dat `n "uit Liefde vir u" gedelgde skuld die mens daarvan sou onthef nie, te meer omdat daar op aarde vele ligwesens beliggaam is, wie se liefde so sterk is, dat hulle graag die leed van ander op hulle sou wil neem.

Maar u liefde het `n gunstige uitwerking op diegene wat u die genoegdoening van hul skuld sou wil bespaar. En daarom kan geen enkele liefdevolle opwelling van u hart sonder uitwerking bly nie, omdat liefde `n krag is wat haar straal altyd sal uitstuur, omdat geen liefdevolle gedagte vervlieg en sonder uitwerking bly nie. Dog elke oorvloed van liefde kom die mens self ten goede, want sy liggaam vergeestelik hom tegelykertyd met sy siel en hierdie vergeesteliking, wat ook `n groot liggaamlike lyding vra, sal u almal moet nastreef om `n oergees, wie se partikeltjies u liggaam vorm, eenmaal te help om sneller ryp te word.

Amen
